
				এই পাতাটির মুদ্রণ সংশোধন করা প্রয়োজন। 
ভাদুপূজা।
বর্ষার অবিরল বারিধারায় পরিমাতা হইয়া, শ্যামা ধরিত্রীর মনোমোহিনী রূপচ্ছটা আজ যেন দ্বিগুণ বিভায় প্রস্ফুটিত হইয়া উঠিয়াছে ; স্নানান্তে ধারণী রাণী যেন তার আন্দ্রে মলিন বসনখানি পরিত্যাগ করিয়া, আজি নববস্ত্ৰে নবীন শোভায় দিক আলোকিত করিয়াছেন। নিদাঘ তপনের প্রদীপ্ত কিরণে পরিশুষ্ক মুমূর্ষু প্ৰায় তরুরাজি, বর্ষার নবজীবনে নবজীবন প্ৰাপ্ত হইয়া, পুষ্টশরীরে সমীরভরে ক্রীড়া করিতেছে ; বিলুপ্ত চিহ্ন ভস্মীকৃত তৃণরাশি, পর্জন্যের অমৃতসেচনে সঞ্জীবিত হইয়া, বসুধার শ্মশানদেহে তঁাহার বিগত নন্দনশ্ৰী পুনরানয়ন করিয়াছে এবং ক্ষুধা ক্লিষ্ট কঙ্কালাবিশিষ্ট পশুকুলের নয়নানন্দরূপে বিরাজ করিতেছে ; শূন্যগর্ভ দীঘী, সরোবর এবং অদূর-প্রবাহিত দামোদর নদ, কুলপ্লবী বারিরাশিতে পরিপূর্ণ হইয়া, জীর্ণ শরীরে যৌবনশ্ৰী ধারণ করতঃ পবনোখিত তরঙ্গভঙ্গে ঢল ঢলা করিতেছে ; এবং তীরে তীরে দিকে দিকে দুরবিস্তৃত ধান্তক্ষেত্ৰচয় SDDB DB BDDDDBD BDB DBBDS DBBBB DBDBDBBDBD DDDS BtBBDS বক্ষে লীলাময়ী নীলোশ্মির ন্যায় প্রতীয়মান হইতেছে। দূরে উন্নতশীর্ষ ধূসরবর্ণ ‘পঞ্চকোট” গিরি শ্রেণী, তুষারাণ্ডত্র জলদমালায় বিভূষিত হইয়া, এবং রবিকিরণে অসংখ্য হীরকখণ্ডে বিমণ্ডিত হইয়া, ভাবুক-হৃদয়ে কত অভিনব অপুৰ্ব্ব ভাব বিকাশ করিতেছে। চারিদিকেই কি-যেন-কি-এক বর্ণনাতীত নবভাব ও নবোৎসাহ পরিদৃষ্ট হইতেছে ; সকলই সুন্দর, সুবিমল এবং অভিনব বলিয়া বোধ হইতেছে। দেখিতে দেখিতে ভদ্রের বিংশ দিবস। অতীত হইয়াছে ; গৃহবাসী প্রবাসী সকলেই সোৎসাহে মা, আনন্দময়ীর শুভাগমনের দিন গণনায় রত হইয়াছে।

